
				এই পাতাটির মুদ্রণ সংশোধন করা প্রয়োজন। 
সপ্তম অধ্যায় মোসলমান বংশ বিবরণ
পরগণা-তরফ নরপতির সৈয়দ বংশ A.
শ্রীহট্টের ইতিবৃত্তের পূৰ্ব্বাংশে তরফের কথা প্রসঙ্গে লস্করপুর, সুলতানশী ও পৈলের বং বিবরণ বিশেষভাবে বর্ণিত হইয়াছে। নরপতি রামশ্ৰী, গিয়াস নগর, দাউদ নগর প্রভৃতি স্থানের যে সব কথা পূৰ্ব্বে বর্ণিত হয় নাই, এ অধ্যায়ে তাহাই বিবৃত করিতে চেষ্টা করা যাইতেছে।
শ্রীহট্টের ইতিবৃত্তের ২য় ভাগের ৫ম অধ্যায়ে বলা হইয়াছে যে কুতুব-উল-আউলিয়া সাহেবের বংশধরবর্গে নরপতিবাসী ॥১ কুতুব সাহেবের দুই স্ত্রীর গর্ভে পাচপুত্রের জন্ম হয়, ইহাদের মধ্যে শাহ তাহমস বা শাহ খোন্দকার, মুজলা খোন্দকার ও সালেহ মিয়া খোন্দকার প্রথমা স্ত্রীর গর্ভসম্ভূত। জ্যেষ্ঠ শাহ খোন্দকারের বংশধরবর্গই নরপতিবাসী ।
শাহ খোন্দকারের তিন পুত্র হয়, তন্মধ্যে শাহ মুসা পৈলে গমন করেন। শাহ খোন্দকারের পুত্রের নাম শাহ মোহাম্মদ। ইহার পুত্র আটজন; তন্মধ্যে গদাহাসন ও গিয়াস খ্যাতনামা ব্যক্তি। গদাহাসনের কথা পূৰ্ব্বেং কতক কথিত হইয়াছে; ইহার পুত্রের নাম সরফ উদ্দীন হাসন। সরফের চারি পুত্র হয়, তাহাদের নাম আব্দুল হাসন, সবৃদর হাসন, বদরুদ্দীন হাসন, ও শাহ কবীর ।
আব্দুল হাসন নিজ নামে ১নং তালুক বন্দোবস্ত করেন, ২য় ও ৩য় পুত্রের নামেও যথাক্রমে ২নং ও ৩নং তালুকের বন্দোবস্ত হয়। দ্বিতীয় পুত্র সবৃদর হাসন একজন খ্যাতনামা ব্যক্তি ছিলেন । সৰ্ব্ব কনিষ্ঠ শাহ কবীর সুতাং নদীর তীরে এক বাজার স্থাপন করেন, তাহাই “শাহাজীর বাজার" নামে খ্যাত হইয়াছে।
আব্দুল হাসনের দুইপুত্র ১নং তালুক তাহাদের উভয়ের নামে ১/২নং হিস্কাতে বিভক্ত হয়। ২নং তালুকটিও সবৃদর হাসনের তনয়দ্বয় নিজেদের নামে দুইটি হিস্কায় ভাগ করেন। ১নং
তালুকের একটি হিস্কারও অধিকারী শাহ আজগরের পুত্র কাজি নজম উল-হাসন অতি
পরোপকারী ও বদান্য ব্যক্তি ছিলেন; তাহার মৃত্যু এক আকস্মিক ব্যাপার। মৃত্যুর পূৰ্ব্বদিবস
দিবা অবসান হইলে যখন আকাশে দুই একটি নক্ষত্র ফুটিতে আরম্ভ হয়, তখন আকাশ পানে
১. এই বংশাবলী থ পরিশিষ্টে প্রদত্ত হইবে ।
২. শ্রীহট্টের ইতিবৃত্ত ২য় ভাগ ২য় খণ্ড ৫ম অধ্যায় দ্রষ্টব্য।
৩. নরপতির তালুক তৎসংক্রান্ত হিম্বাদির সংক্ষেপ নির্দেশ যথাঃ
১নং তাং আবুল হাসন; ইহার মধ্যে১ নং হিম্বা আজগর হাসন, ইহার রাজস্ব ১৭৮/১ পাই, স্থানীয় কর ১১৮Aআনা । ২নং হিম্বা আজগর হাসন, ইহার রাজস্ব ৬৫৬৫ টাকা, স্থানীয় কর ২৮২/আনা । ২নং তাং সবদর হাসন, ইহার মধ্যে— ১নং হিম্বা হায়দর হাসন, ইহার রাজস্ব ২০৯ ১৫ পাই, স্থানীয় কর ১৬৬ টাকা । ২নং হিম্বা জায়ফর হাসন, ইহার রাজস্ব ২৩৫॥৬ পাই, ১৮৮।০ আনা। ৩নং তাং বদরুদ্দীন হাসন, ইহার রাজস্ব ৭৩৩A৩ পাই, স্থানীয় কর ৩৮vআনা।

